ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1936-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ պետական եկամուտների կոմիտե
	27.03.2026թ.

	
	01/3-4/18820-2026

	Ի պատասխան Ձեր 18.03.2026թ. 
NԴԽ//9973-2026 գրության
Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2019 թվականի  դեկտեմբերի 26-ի N 1936-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	

Ընդունվել է ի գիտություն։

	2. ՀՀ մրցակցության և սպառողների շահերի պաշտպանության հանձնաժողով
	27.03.2026թ.

	
	ԳԳ/444-2026

	Ի պատասխան Ձեր 2026 թվականի մարտի 18-ի 
թիվ ԴԽ//9973-2026 գրության
«Հայաստանի Հանրապետության կառավարության 2019 թվականի  դեկտեմբերի 26-ի N 1936-Ն որոշման մեջ փոփոխություններ կատարելու մասին» Կառավարության որոշման նախագծի վերաբերյալ դիտողություններ և առաջարկություններ չկան։
	

Ընդունվել է ի գիտություն։

	3. Էկոնոմիկայի նախարարություն
	27.03.2026թ.

	
	01/7389-2026

	Ի պատասխան Ձեր՝ սույն թվականի մարտի 18-ի թիվ ԴԽ//9973-2026 գրության՝ «Հայաստանի Հանրապետության կառավարության 2019 թվականի  դեկտեմբերի 26-ի N 1936-Ն որոշման մեջ փոփոխություններ կատարելու մասին» ՀՀ կառավարության որոշման նախագծում (այսուհետ՝ Նախագիծ) առաջարկում ենք հետևյալ փոփոխությունը՝
· Նախագծի 1-ին կետի 2-րդ ենթակետում «համապատասխան նախարարության» բառերը փոխարինել «Հայաստանի Հանրապետությունում ավիացիայի (բացառությամբ ռազմականի) բնագավառի քաղաքականությունը մշակող և իրականացնող նախարարության» բառերով։
	



Ընդունվել է։

	4. ՀՀ ֆինանսների նախարարություն
	10.04.2026թ.

	
	01/2-3/8973-2026

	Ձեր թիվ ԴԽ//9973-2026 գրությամբ ներկայացված՝ «Հայաստանի Հանրապետության կառավարության 2019 թվականի դեկտեմբերի 26-ի թիվ 1936-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն։

	4. ՀՀ արդարադատության նախարարություն
	06.05.2026թ.

	
	/27.1/22882-2026

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի ԹԻՎ 1936-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	«Հայաստանի Հանրապետության կառավարության 2019 թվականի դեկտեմբերի 26-ի թիվ 1936-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝
	1. Նախագծի 1-ին կետի 3-րդ ենթակետով նախատեսվում է Որոշման 5-րդ կետը շարադրել հետևյալ խմբագրությամբ՝ «5. Օրենքով 36 ամսով տրված արտոնության ժամկետը մինչև երկու անգամ ներառյալ 24 ամսով երկարաձգելու հարցը պետք է քննարկվի լիազոր մարմնի կողմից՝ հիմք ընդունելով տվյալ ուղղությամբ մեկնող ուղևորներին տրամադրվող արտոնության արդյունքում ուղևորահոսքի ցուցանիշը, ինչպես նաև տնտեսության վրա նշված ցուցանիշի ունեցած ազդեցության վերաբերյալ Հայաստանի Հանրապետության էկոնոմիկայի նախարարության եզրակացությունը։»։
	Սույն կարգավորման համատեքստում անհրաժեշտ ենք համարում նշել, որ «մինչև երկու անգամ ներառյալ 24 ամսով» ձևակերպումը հստակ չէ և կարող է հանգեցնել տարաբնույթ մեկնաբանությունների։ 
	Մասնավորապես, պարզ չէ՝ խոսքը վերաբերում է առավելագույնը երկու անգամ երկարաձգման հնարավորությանը, որի հանրագումարը չի կարող գերազանցել 24 ամիսը, թե յուրաքանչյուր երկարաձգման դեպքում կարող է սահմանվել մինչև 24 ամիս ժամկետ։
	Հարկ է նկատի ունենալ, որ «Պետական տուրքի մասին» օրենքի 29-րդ հոդվածի 1-ին մասի «զ» պարբերությամբ սահմանվում է, որ արտոնության ժամկետը տրամադրվում է 36 ամսով (24 ամսով երկարաձգելու հնարավորությամբ)։
	Հետևաբար, «Պետական տուրքի մասին» օրենքով արդեն իսկ սահմանված է երկարաձգման առավելագույն ժամկետը, և Նախագծով չի կարող նախատեսվել այնպիսի կարգավորում, որը թույլ կտա գերազանցել օրենքով սահմանված՝ 24 ամիս ընդհանուր ժամկետը։
	Վերոգրյալից ելնելով՝ գտնում ենք, որ անհրաժեշտ է վերանայել առաջարկվող կարգավորումը՝ հստակեցնելով երկարաձգման ժամկետը։
	





Հայտնում ենք, որ ՀՀ արդարադատության նախարարություն նախագծին կից ներկայացված հիմնավորման 1-ին կետի 4-րդ պարբերությունում նշել էինք, որ «Պետական տուրքի մասին» օրենքում նախատեսվող փոփոխություններով առաջարկվում է վերանայել արտոնության ժամկետի երկարաձգման կարգավորումը՝ նախկինում նախատեսված 24 ամսով մեկանգամյա երկարաձգման փոխարեն սահմանելով արտոնության ժամկետը մինչև երկու անգամ՝ յուրաքանչյուր անգամ 24 ամսով երկարաձգելու հնարավորություն։ Այս առումով անհրաժեշտ է Հայաստանի Հանրապետության կառավարության 2019 թվականի դեկտեմբերի 26-ի N 1936-Ն որոշումը համապատասխանեցնել «Պետական տուրքի մասին» օրենքին։
Նշենք, որ «Պետական տուրքի մասին» օրենքում արդեն իսկ կատարվել են փոփոխություններ, որոնք ուժի մեջ են մտել 2026 թվականի մայիսի 6-ին։ Ըստ այդմ, ՀՀ կառավարություն ներկայացվող նախագծին կից հիմնավորման մեջ վերոնշված հատվածը խմբագրվում է։



